
d. gr. 
Lög þessi öðlast þegar gildi. 

Gjört í Reykjavík, 23. nóvember 1945. 

Sveinn Björnsson. 

(L. S.)   
Pétur Magnússon. 

LÖG 

um kaup á nýjum strandferðaskipum. 

Forseti ÍsLanDs 
gjörir kunnugt: Alþingi hefur fallizt á lög þessi og ég staðfest þau með sam- 

þykki mínu: 

1. gr. 
Ríkisstjórninni er heimilt að láta smiða þrjú strandferðaskip erlendis fyrir reikn- 

ing ríkissjóðs. Sé eitt skipið um 1400—-1500 rúmlestir brúttó og aðallega byggt sem 
farþegaskip. Hin tvö skipin séu um 300 rúmlestir brúttó, fyrst og fremst til vöru- 
flutninga. 

2. gr. 
Til framkvæmda samkvæmt 1. gr. er ríkisstjórninni heimilt að taka allt að 7 

millj. króna lán. 

3. gr. 
Lög þessi öðlast þegar gildi. 

Gjört í Reykjavík, 23. nóvember 1945. 

Sveinn Björnsson. 

(L. S.) 
Emil Jónsson. 

LÖG 

um innflutning og gjaldeyrismeðferð. 

Forseti Ístanns 

gjörir kunnugt: Alþingi hefur fallizt á lög þessi og ég staðfest þau með sam- 
bykki minu: 

1. gr. 
Ríkisstjórnin skipar fimm manna nefnd, er nefnist Viðskiptaráð, og jafnmarga 

varamenn. Við skipun varamanna skal ákveða, fyrir hvaða aðalmenn hver þeirra 
um sig skuli taka sæti í ráðinu í forföllum aðalmanna eða ef sæti verður laust um 
stundarsakir. 

Endurprentað blað. 

2. gr. 

Viðskiptaráð hefur þessi verkefni með höndum: 
1. Gerir tillögur til ráðherra um það, á hvaða vörutegundum innflutningur skuli 

vera háður leyfisveitingum og frá hvaða löndum, en ráðherra setur um þetta 
ákvæði, eftir að leitað hefur verið álits Verzlunarráðs Íslands og Sambands ís- 
lenzkra samvinnufélaga. 

2. Úthlutar til innflytjenda innflutningi á þeim vörum, sem háðar eru leyfisveit- 
ingum, og setur þau skilyrði um hann, sem nauðsynleg kunna að vera vegna 

viðskiptasamninga eða af öðrum áslæðum, samanber þó lög um Nybyggingar- 
ráð frá 24. nóv. 1944. 

3. Ráðstafar gjaldeyri til vörukaupa erlendis samkvæmt 1. tölulið þessarar greinar 
svo og til annar 'a nauðsynja, samanber þó lög um Nybyggingarráð frá 24. 
nóv. 1944. 

4. Ráðstafar, ef því þykir nauðsyn bera til, farmrými á skipum, er annast eiga 
vöruflutninga til landsins og eru eign íslenzkra aðila eða á vegum þeirra. 

5. Fer með verðlagsákvarðanir og verðlagseftirlit samkvæmt lögum nr. 3/1943 
eða Öðrum lögum, sem sett kunna að verða í þeirra stað, og vöruskömmtun lög- 
um samkvæmt. 
táðherra setur Viðskiptaráði starfsreglur. 

3. gr. 
Nybyggingarråd og Viðskiptaráð skulu sameiginlega útbúa fyrir år hvert heild- 

aráætlun um útflutning og innflutning þess árs, magn og verðmæti, svo og um, til 
hvaða landa útflutningurinn fari og frá hvaða löndum innflutningurinn komi. Skal 
áætlun þessi miðast við það að he agnýta sem bezt markaðsmöguleika og fullnægja 
sem hagkvæmast innflutningsþörf landsmanna. Mánaðarlega skulu ráðin hafa sam- 
eiginlega fundi til þess að endurskoða áætlun þessa og breyta henni svo sem nauð- 
synlegt kann að vera vegna viðskipta við útlönd og gjaldeyrisástands þjóðarinnar. 

Sj 

4. gr. 
Að fráskildum greiðslum fyrir vöruinnflutning, sem er ekki háður leyfisveil- 

ingum s samkvæmi Í. tölulið 2. gr. laga þessara, má engan gjaldeyri láta af hendi án 
leyfis Viðskiptaráðs, nema séu greiðslur vegna ríkissióðs og banka eða vextir og af- 
borganir bæjar- og sveitarfélaga. Landsbanki Íslands og Ú tvegsbanki Íslands h/f 
hafa einir kauprétt á erlendum gjaldeyri. 

Þeim í gjaldeyri, sem bankarnir kaupa, skal skipt milli Landsbanka Íslands og 
Útvegsbanka Íslands h/f, þannig að hinn síðarnefndi fái einn þriðja hluta alls gjald- 
eyris, ef hann óskar, fyrir innkaupsv erð, hlutfallslega af hverri mynt, sem keypt 
er á mánuði hverjum. Hlutfalli því, sem hvor banki fær, getur ráðherra breytt, ef 
báðir bankarnir samþykkja. Enginn hefur rétt til að selja erlendan gjaldeyri nema 
Landsbanki Íslands og Útvegsbanki Íslands h/f. Þó er póstsljórninni heimil slík 
verzlun innan þeirra takmarka, sem ráðherra selur. 

Bannað er að flytja íslenzkan eða erlendan gjaldmiðil úr landi, nema nauðsyn- 
legan farareyri eftir reglum, sem ráðherra setur. 

5. gr. 
Ráðherra setur nánari fyrirmæli í reglugerð um efni þau, er í lögum þessum 

greinir, þar á meðal um úthlutun innflutnings og um gjaldeyrisleyfi, um gjaldeyris- 
verzlun, um eftirlit tollmanna til varnar við útflutningi innlends og erlends gjald- 
miðils og til tryggingar því, að íslenzk útflutningsverðmæti verði greidd með er- 
lendum gjaldeyri, er renni til bankanna. Enn fremur ákvæði um það, að allur 
"annar gjaldeyrir, sem menn eiga eða eignasl, renni til þeirra.

Sömuleiðis skýr og ótvíræð fyrirmæli um verkaskiptingu milli Viðskiptaráðs 91 
og Nýbyggingarráðs, svo sem um útgáfu gjaldeyris- og innflutningsleyfa fyrir vör- 30. nóv. 
um, sem veitt eru samkvæmt tillögum hins síðarnefnda og greiðast með gjaldeyri 

af nýbyggingarreikningi. 

6. gr. 
Hver sá, er innflutningsleyfi fær, greiði Viðskiptaráði 2% af upphæð þeirri, 

sem leyfi hljóðar um, þó aldrei minna en Í krónu fyrir hvert einstakt leyfi. Skal 
gjaldi þessu varið til að standast kostnað af Viðskiptaráði og framkvæmd þessara 

laga. 
Leyfisgjöld, sem til falla vegna útgáfu innflutningsleyfa samkvæmt tillögum 

Nýbyggingarráðs, renna til þess, enda sé sá innflutningur greiddur með gjaldeyri 

af nýbyggingarreikningi. 

7. gr. 
Brot á lögum þessum eða reglum settum samkvæmt þeim, þar á meðal skil- 

yrðum um leyfi, er Viðskiptaráð setur, varða sektum allt að 100000 krónum. Ef 
miklar sakir eru eða brot er ítrekað, má og svipta sökunaut með dómi rétti til 

verzlunar. Upptaka eignar samkvæmt 69. gr. almennra hegningarlaga skal og 
heimil vera. 

8. gr. 
Mál út af brotum samkvæmt 6. gr. fara að hætti opinberra mála. 

9. gr. 
Lög þessi öðlast þegar gildi. Jafnframt falla úr gildi lög nr. 1 16. jan. 1943 og 

önnur ákvæði, sem fara í bág við lög þessi. 
Lög þessi falla úr gildi 1. desember 1946. 

Ákvæði til bráðabirgða. 

Þegar eftir að lög þessi hafa öðlazt gildi, setur ráðherra ákvæði um það, hvaða 
vörutegundir skulu háðar leyfisveitingum. Skulu þau ákvæði gilda, unz Viðskipta- 
ráð hefur gert tillögur um þetta samkvæmt 1. tölulið 2. gr. laga þessara. 

Gjört í Reykjavik, 30. nóvember 1945. 

Sveinn Björnsson. 

(L. S.) 0 

Pétur Magnússon. 

Endurprentuð blaðsíða. 
 


